
				এই পাতাটির মুদ্রণ সংশোধন করা প্রয়োজন। 
প্রাচ্য ও পাশ্চাত্য
নূতন রকমের কিছু এখনও হয়ে দাড়াচ্ছে না, আমরা এই মধ্যরেখার দুর্দশায় এখন পড়ে। ভবিষ্যৎ বাঙ্গালাদেশ এখনও পায়ের উপর দাড়ায় নি। বিশেষ তুর্দশা হয়েছে শিল্পের । সেকেলে বুড়ীরা ঘরদোর আলপোনা দিত, দেয়ালে চিত্রবিচিত্র করত । বাহার কোরে কলাপাত কাট্ত, খাওয়া দাওয়া নানাপ্রকার শিল্পচাতুরীতে সাজাত, সে সব চুলোয় গেছে বা যাচ্ছে শীঘ্র শীঘ্ৰ ! ! নতুন অবশু শিখতে হবে, কৰ্ত্তে হবে কিন্তু তা বলে কি পুরোণগুলো জলে ভাসিয়ে দিয়ে না কি ? নূতন ত শিখেছ কচুপোড়া, খালি বাক্যিচচ্চড়ি ! ! কাজের বিদ্যা কি শিখেছ ? এখনও দূর পাড়াগায়ে পুরোণ কাঠের কাজ, ইটের কাজ দেখে এসগে । কল কেতার ছুতোর এক জোড়া দোর পর্য্যস্ত গড় তে পারে না । দোর কি আগড় বোঝবার যে। নেই ! কেবল ছুতোরগিরির মধ্যে আছে বিলিতি যন্ত্র কেনা !! এই অবস্থা সৰ্ব্ববিষয়ে দাড়িয়েছে। নিজেদের যা ছিল তা ত সব যাচ্ছে, অথচ বিদেশী শেখ বার মধ্যে বাক্যি-যন্ত্রণা মাত্র ৷ খালি পথি পড়ছ আর পুথি পড় ছ! আমাদের বাঙ্গালি আর বিলেতে আইরিস, এ ছুটে এক ধাতের জাত। খালি বকবিকি করছে। বক্তৃতায় এ জাত বেজায় পটু। কাজের—এক পয়সাও
>२२

